
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ক্রান্তি মুহূতের কবিতা: ১



বড়ো দীর্ঘ পথ চড়াই উৎরাই

সন্ধ্যার দাঁঁতে যাত্রার গতি টুক্রো টুক্রো ছন্দহীন

বড়ো দীর্ঘ অবেলায় ফালাফালা চেতনার রেখা
 হিজিবিজি অস্পষ্ট করুণ

ধূলোময় পথে পথে যুথভ্রষ্ট চিকন চেতনা

কালচক্রে পথে পথে
 নাভিচ্যুত কালীঘাটে

বিগ্রহের চোয়াল ভেঙে মুখের গহবরে

গাল দুটো ঢুকে গিয়ে চুমু দিতে চায়

অনেক তীর্থের জলে মিশরের নীলে

ব্রোঞ্জের পাথর নির্বিকার পিরামিড


বড়ো দীর্ঘ দিনে বড়ো দীর্ঘ পথে

ভগ্ন ক্ষুর স্তব্ধ হ্রেষা

নিহত ঘোড়ার পাশ দিয়ে
 ধূসর সংকেতগুলি সারি দিয়ে যায়


শূন্য মন…বোধ নেই

পাইভটহীন জীবন শূন্যে ঝোলে

অসার জিভের নার্ভে

স্বর্গের দুধের স্বাদ প্রবল বিস্বাদ

নিটোল পাছার তাল স্তনের কাঁঁপন

ধীরে ধীরে স্তরীভূত স্থির অচেতন





সাতচল্লিশ

